
1. Իրավիճակի նկարագրությունը և հիմնական խնդիրները
      ՀՀ տարածքում ռադիոճառագայթման շուրջօրյա մոնիթորինգը իրականացվում է.
- Երևան քաղաքում, շուրջօրյա, որոնց համար տեխնիկական բազա է հանդիսանում կանադական «Aerosystems International» ֆիրմայի կողմից 2002թ. տեղակայված  ռադիոմոնիթորինգի համակարգը` իր ծրագրային ապահովմամբ, որը կազմված է 3 բազային և 1 շարժական կայաններից:
- Գյումրի և Վանաձոր քաղաքներում 8 ժամյա աշխատանքային ռեժիմով՝ մինիմալ տեխնիկական հնարավորություններով:

Նշված բազային և շարժական համակարգերը ապահովում են ռադիոմոնիթորինգի գործառույթները միայն Երևանի տարածքում և անհրաժեշտության դեպքում շարժական կայանի միջոցով մարզերում, որը չի կարող ապահովել եթերի օպերատիվ մոնիթորինգ: Այն իրականացվում է միայն պլանային և արտապլանային այցերի ժամանակ, որը լինում է մեկ մարզի կտրվածքով տարեկան 2-ից 3 անգամ, որոնք  չեն կարող ապահովել եթերի արդյունավետ մոնիթորինգ, քանի որ հնարավոր չի լինի հայտնաբերել, բացահայտել և բացառել Հայաստանի Հանրապետության օրենսդրությամբ նախատեuված պահանջներին չհամապատաuխանող ռադիոհաճախականություններ օգտագործողներին:

Եթերի վերահսկողությունը լիարժեք ապահովելու և հայտնաբերված թերությունները օպերատիվ վերացնելու նպատակով անհրաժեշտ է ՀՀ ամբողջ տարածքում իրականացնել շուրջօրյա ռադիոհսկում:
Ելնելով վերոգրյալից անհրաժեշտություն է առաջացել ներդնել ռադիոմոնիթորինգի բազային կայանների և շարժական  լրակազմի ամբողջական-միասնական համակարգ՝ շուրջօրյա ռադիոհսկման հնարավորությամբ, որը անհրաժեշտության դեպքում կարող է օգտագործվել ՀՀ տարբեր գերատեսչությունների, ինչպես օրինակ արտակարգ իրավիճակներում, արտակարգ իրավիճակների նախարարության  կողմից՝ օպերատիվ խնդիրների լուծման համար:

Հաշվի առնելով այն հանգամանքը, որ Երևան քաղաքում այդ համակարգը գործում է 2002 թվականից և ծրագրային փաթեթը բարոյապես մաշվել է, անհրաժեշտություն է առաջացել ձեռք բերել առավել արդյունավետ նոր համակարգ, որը ամբողջությամբ կիրականացնի նոր տեխնոլոգիայով հագեցված ժամանակակից սարքավորումների տեխնիկական հսկողության հետ ծագած բոլոր հարցերը: Պետք է իրականացվի նաև ռադիոմոնիթորինգի ավտոմատացված համակարգի ցանցի կազմակերպում` ժամանակակից ցանցային տեխնոլոգիաներին համապատասխան` օգտագործելով օպտիկամանրաթելային մալուխներ: Ամբողջական ցանցը պետք է կազմված լինի սպասարկվող, ոչ սպասարկվող և շարժական կայաններից, որոնք պետք է կառավարվեն Հիմնական կայանից:
Հիմնական կայանը պլանավորվում է տեղակայել «Հեռահաղորդակցության հանրապետական կենտրոն» ՊՈԱԿ գլխամասում (այսուհետ  «ՀՀԿ» ՊՈԱԿ): Դրանից բացի պլանավորվում է կառուցել ներքոթվարկված հետևյալ կայանները.
Սպասարկվող կայաններ - 5 կայան, ք. Երևան՝ 2 կայան (ՀԱԹ և Նուբարաշենում ), ք. Գյումրի, ք. Վանաձոր և ք. Գորիս:
Ոչ սպասարկվող կայաններ - 20 կայան, ք. Երևան՝ Կենտրոնական հատված, ք. Ագարակ, գ. Սառնակունք, ք. Քաջարան՝ Սյունիքի մարզ, գ. Վերնաշեն, ք. Խաչիկ՝ Վայոց Ձորի մարզ, գ. Կրասար՝ Շիրակի մարզ, գ. Ձորամուտ, գ. Աքոռի՝ Լոռու մարզ, գ. Վերին Սասնաշեն, գ. Մաստարա, գ. Բազմաբերդ՝ Արագածոտնի մարզ, ք. Նոյեմբերյան, գ. Ակնաղբյուր, ք. Վերին Կարմրաղբյուր՝ Տավուշի մարզ, ք. Արտաշատ՝ Արարատի մարզ, գ. Ճամբարակ, ք. Վարդենիս, ք. Մարտունի՝ Գեղարքունիքի մարզ, ք. Հրազդան՝ Կոտայքի մարզ:
Շարժական կայաններ - 5 կայան, ՀՀ տարածքում ոչ սպասարկվող կայանների հետ համատեղ լրացուցիչ մոնիթորինգի և տեղորոշման աշխատանքների իրականացում և ոչ սպասարկվող կայանների տեխնիկական սպասարկման աշխատանքների պարբերաբար իրականացում:
Նոր նախաձեռնության հիմնական խնդիրը:

 Հարկ է նշել, որ Երևան քաղաքի տարածքում գործող ռադիմոնիթորինգի համակարգը գործում է ոչ ցանցային միջավայրում և ներկայումս տվյալ բնագավառում հայտնվել են առավել արդյունավետ նոր համակարգեր, առաջացնելով գոյություն ունեցող համակարգերի հիմնովին փոփոխման և լրացման խիստ անհրաժեշտություն:

Ծրագրի ակնկալվող արդյունքները, որոնց միջոցով պետք է հասնել ծրագրի իրականացման նպատակին
ՀՀ տարածքում ռադիոմոնիթորինգի համակարգի ներդրման արդյունքում հնարավոր կլինի իրականացնել ՀՀ ողջ տարածքի շուրջօրյա ռադիոմոնիթորինգ, որը կբացառի ՀՀ տարածքում չարտոնված ռադիոճառագայթման աղբյուրների գործունեությունը, ի հայտ կբերի բոլոր շեղումները և հատկացված ռադիոհաճախականությունների ոչ նպատակային օգտագործողներին:

Ռազմա-քաղաքական ներկա փուլում տվյալ համակարգի գործարկումը բացարձակ անհրաժեշտություն է:
